Hei Mahi 4: Mō Hineahuone

Kei te whārangi 11 o Te Wharekura 87 ētahi tino kōrero mō tā Tāne-auahaaha waihanga i te wahine tuatahi, arā, i a Hineahuone. He tuhinga auaha te mahi nei.

Ka whakamahia te pikitia nei (pikitia kē rānei) hei whāriki ki te tuhi kōrero mō te ngāngā tuatahi a Hineahuone. He aha ana kōrero i te wā i tihē kia whai mauri ora ai ia? Kia tuhia ngā kōrero auaha nei e ngā ākonga ki roto i ā rātou pukapuka tuhituhi, ki runga pepa rānei. Ka pānuitia atu, ka whiriwhiri te karaehe i ngā pitopito kōrero tino pai rawa atu hei kohinga tuhituhi auaha, hei whakaari rānei.


Te Reo Māori i roto i Te Marautanga o Aotearoa

	Marautanga 
	Te Reo Māori 

	Taumata 
	5 

	Ngā Āhuatanga o te Ākonga
Ka whakapuaki i ngā momo reo mō ngā horopaki ōkawa, ōpaki hoki. Ka haere tonu te whakapārekareka i te rere o te reo ki ngā āhuatanga Māori ake nei. He whaihua, he mārama āna tuhinga i ngā momo tuhinga huhua noa.

	Puna Reo 
	Ka tipu haere tonu te puna kupu me ōna āhuatanga katoa. 

	ā-Waha 
	3. Ka tika tana whai i te nuinga o ngā ture o te reo. 

	ā-Tā 
	2. Ka hāngai ngā kupu me te āhua tonu o te whakatakoto kupu ki te kaupapa. 


He hononga o te mahi nei ki NCEA

Te Reo Māori Taumata 1 Ā-waho
AS 90134 putanga 3 Tuhituhi i te reo o tōna ao 6 whiwhinga 
Te Reo Māori Taumata 2 Ā-roto.
AS 90757 putanga 1 - Hanga tuhinga i te reo o tōna ao mōhio 
4 whiwhinga 

